
1/11 E SHTUNË TË GJITHË SHENJTËRIT [P]
Vap 7,2-4.9-14; Ps 23; 1Gjn 3,1-3; Mt 5,1-12
Tani jemi fëmijët e Hyjit 1Gjn 3,2
Të jesh bir i Perëndisë është diçka
e bukur dhe serioze. Jemi bijtë
e një Perëndie që është dashuri,
e pra është diçka e bukur të
mirëpritesh nga një Perëndi i tillë.
Dhe është impenjuese, sepse të
jetosh dashurinë prej së cilës jemi
mbrujtur kërkohet ta ofrojmë
vetveten orë për orë, minutë për
minutë.
Jeta e shenjtërve, që sot
përnderojmë, na jep shembullin,
e nga shembulli i tyre marrim forcën
dhe gëzimin!

2/11 E DJELË PËRKUJTIMI I TË

GJITHË BESIMTARËVE TË VDEKUR [P]
Mesha 1: Gb 19,1.23-27; Ps 26; Rom 5,5-11;
Gjn 6,37-40
Mesha 2: Is 25,6.7-9; Ps 24; Rom 8,14-23;
Mt 25,31-46
Mesha 3: Fu 3,1-9; Ps 41; Vap 21,1-5.6-7; Mt
5,1-12
Lum të mëshirshmit, sepse do të
gjejnë mëshirë Mt 5,7
Ne sot jemi të mëshirshëm me të
vdekurit tanë të shtrenjtë: u falim
gabimet e tyre të mundshme, të
vullnetshme ose jo, të kryera ndaj
nesh, dhe i kërkojmë Perëndisë që
t’i mbulojë me faljen e vet.
Të njëjtën mëshirë ta përdorim
me kë na shqetëson. Nuk do të
pendohemi, sepse do të kemi
shpërblimin të madh.

3/11 E HËNË XXXI K.Gj.V. [III]
Sh. Martini i Porres rregulltar † 1639
Fil 2,1-4; Ps 130; Lk 14,12-14
Mos bëni asgjë për kryelartësi, as
për mëndje të madhe Fil 2,3
Sa reaksione na vënë ne në veprim
gjatë ditës! Motivimet, pastaj, që
na shtyjnë për të vepruar nuk janë
përgjithmonë me prejardhje nga
zemra e Perëndisë. Shpesh duam
të dukemi e ta fitojmë davanë me
ndokënd për të pohuar epërsinë
tonë. Nëse do të kërkonim të bënim
figurë të mirë tek Jezusi, në të
kundërt, do të kishim paqen dhe
do t’i transmetonim siguri e gëzim
botës që na rrethon!

4/11 E MARTË XXXI K.Gj.V. [III]
Sh. Karl Borromeu ipeshëv † 1584
Fil 2,5-11; Ps 21; Lk 14,15-24
Asnjë prej atyre njerëzve që qenë të
grishur, s’do ta shijojë darkën time
Lk 14,24
Qenë të ftuar e preferuan tjetër
gjë. Ftesat e njerëzve mund të
lihen në mospërfillje, po ato të
Perëndisë… Ftesat e Perëndisë
janë ato që i japin plotësinë jetës
sonë. T’i refuzosh do të thotë të
dëmtohesh për gjithmonë. Sot do

të jem i kujdesshëm për të thënë
“Ja ku jam”-ën time, kur Zoti të më
ftojë për të marrë dashurinë e tij
nga një vëlla ose që t’ia jap këtë
dashuri vëllait, në mënyrë që festa
të vazhdojë!

5/11 E MËRKURË XXXI K.Gj.V. [III]
I Lum. Guido Maria Konforti
Fil 2,12-18; Ps 26; Lk 14,25-33
Bëni gjithçka pa murmurimë e pa
vonesë Fil 2,14
Murmurima është shenjë
e shëmtuar: është një shenjë
që vëmendja jonë të ndalet në
sipërfaqe e të mos shikojë veprimin
e Perëndisë. Murmurima është
shenjë se atë çfarë bëjmë, nuk
e bëjmë me dashuri. Perëndia, në
fakt, mund të na kërkojë ndonjë
vuajtje për Mbretërinë e tij ose të
na tregojë ndonjë vepër dashurie
ndryshe nga e zakonshmja.

6/11 E ENJTE XXXI K.Gj.V. [III]
Sh. Leonardi
Fil 3,3-8; Ps 104; Lk 15,1-10
Gëzohuni me mua, sepse kam gjetur
monedhën që kisha humbur Lk 15,9
Për të dëgjuar Jezusin janë mëkatarët,
por ai tani u drejtohet këtyre farisenjve
e skribëve që e kritikojnë, pikërisht
sepse humbte kohën me persona
të cilët shprehnin mosbesim. Ai, me
shëmbëlltyra, manifeston gëzimin
e tij e atë të Perëndisë, sepse shumë
mëkatarë, duke e mirëpritur atë,
lavdërojnë Perëndisë.

7/11 E PREMTE XXXI K.Gj.V. [III]
Sh. Ernesti
Fil 3,17 - 4,1; Ps 121; Lk 16,1-8
Jep llogari për mbarështimin
tënd, sepse ti s’mund të jesh më
mbarështues Lk 16,2
Për jetën tonë nuk jemi zotërues
absolutë. Ajo e ka origjinën nga një
thirrje dhe pret përgjigjen.
Çdo veprim i yni, çdo vendim i yni,
çdo përzgjedhje është një përgjigje
ndaj atij që na ka thirrur për të

ekzistuar që të sjellim dashurinë
e tij mbi këtë tokë! Për ta bërë
realitet duhet të përdorim të gjithë
vëmendjen e mundur, duke u bërë
më dinakët ndër bijtë e kësaj bote.

8/11 E SHTUNË XXXI K.Gj.V. [III]
Sh. Gjon Dun Skoti
Fil 4,10-19; Ps 111; Lk 16,9-15
Nuk mund t’i shërbehet edhe Hyjit
edhe pasurisë Lk 9,13
T’i shërbesh pasurisë do të thotë ta
kesh shikimin e shkurtër, të jesh
i mbyllur në zgjatjen për pak kohë të
jetës sonë. Kush i shërben

